
Shri Mallari Stavaraja StotraM

శ్రీమల్లారిస్తవరాజస్తోత్రం   

శ్రీగణేశాయనమః  ॥
ఓం అస్య శ్రీ మల్లారిస్తవరాజస్తోత్రమన్త్రస్య     స్కన్దఋషిః  ।
శ్రీమార్త్తణ్డభైరవో    దేవతా । అనుష్టుప్ఛన్దః   ।
మమసకలమనోరథసిధ్యర్థం  జపే వినియోగః ।
నిత్యం నమామి భవసాగరతారణాయ
మల్లారిపాదయుగులం  పరమార్థరూపమ్  ।
ఇన్ద్రాది  వన్దితమశేషసుఖప్రదేయం 
చిన్తామణిం సకలమఙ్గలకామధేనూమ్  ॥ ౧॥
సాధూనాం వీరమల్లారిమూర్తిధ్యానం  సుదుర్లభమ్  ।
రూపం వక్త్రసమాఖ్యాతం  కథితం మునిసత్తమ ॥౨॥
మమవాక్యవిశేషస్తు నాస్తీతి వచనం తథా ।
అథవావేదశాస్త్రేణ  సూచితః పరమేశ్వరః ॥ ౩॥
భక్త్యా కాలేషు భక్తానాం గోచరః పరమేశ్వరః ।
స్తుత్యాభ్యాసేనభిస్తుత్యం మూర్తినిస్థాపితం  శివమ్ ॥ ౪॥
మణీరత్నగిరౌవాసి లిఙ్గరూపేణ  సంస్థితమ్  ।
కపాలడమరుఖడ్గం  త్రిశూలపాత్రముత్తమమ్   ॥ ౫॥
రతినేత్రత్రయం   నాపి శివరూపేణ గద్యతే ।
దృశ్యతే శాస్త్రశాలాయాం  ముక్తిక్షేత్రం  శివాలయమ్ ॥౬॥
మల్లారేర్విశ్వరూపత్వం  ప్రేమం  దర్శనం కలౌ ।
భుక్తిముక్తిప్రదం  దేవం మల్లారిసకలోత్తమమ్  ॥ ౭॥
స్థితం  వ్రతం  క్రియాహీనం  సేవయా మృగయాఙ్కితమ్ ।
అహో భాగ్యమహోభాగ్యం జీవితం న సుజీవితమ్ ॥౮॥
మల్లారిపదపద్మేషు  యన్మనో భ్రమరాయ  తే ।

ఇత్యేషసహితో భావస్తతస్తస్య  హితాప్తలామ్ ॥౯॥
దదాతి దేవమల్లారిస్త్రైలోక్యం   విజయం శివమ్ ।
మాతా చైవ  పితా చైవ  భ్రాతా  చైవ  గురుస్తథా ॥ ౧౦॥
బన్ధుశ్చైవ   సఖాచైవ  భక్తానాం పరమేశ్వరః ।
లోకే మల్లారిదేవేశ  భూతప్రేతాది  బన్ధనాత్  ॥ ౧౧॥
రాజచోరాది బాధాచ దూరాదేవ పలాయతే ।
అజ్ఞానాద్దేవదేవేశ   కథం పాపాత్ప్రముచ్యతే ॥ ౧౨॥
అస్మిన్లోకే  వినాదేవం తమశ్రాన్తిర్విలీయతే   ।
హృదిస్థం  దేవ సంజ్ఞాత్వా  తీర్థయాత్రా  కరోతి చ ॥ ౧౩॥
అజ్ఞాత్వా  ప్రాఙ్గణేఽప్యర్థం    వనే మృగయతేమధూ ।
యత్కారుణ్యకటాక్షేయం పాత్ర భూతాయదా జనాః ॥ ౧౪॥
తదా సకలలోకేషు బలాది విక్రమాన్వితమ్  ।
న్యాసం మధురమల్లారే  భక్తప్రాణసురేశ్వరః  ॥ ౧౫॥
విశ్వవన్దే మహాకాయం పతితం భవసాగరే ।
త్రాహి  త్రాహి  జగన్న్నాథ పార్వతిప్రాణవల్లభః   ॥ ౧౬॥
అనాథరూపణం దినం సర్వవ్యాధినిపీడితమ్ ।
బ్రూహి  మే పరమం జ్ఞానం  భక్తానాం భేషజం పరమ్ ॥ ౧౭॥
నమో మల్లారిదేవాయ  భక్తానాం కామధేనవే ।
సత్యానృత్యాయ దేవాయ లీలావిక్రమధారిణే  ॥ ౧౮॥
నమస్తే వీరమల్లారే  మకరధ్వజమర్ద్దనే  ।
సర్వయజ్ఞమయో  దేవః సర్వతీర్థ్ఫలం  తథా ॥ ౧౯॥
గఙ్గాధరనమస్తేఽస్తు  నీలకణ్ఠః  నమోఽస్తు తే ।
సర్వజ్ఞపార్వతికాన్తః  పినాకీ త్రిపురాన్తకః  ॥౨౦॥
స్కన్ద ఉవాచ ।
దేహికం చ సుఖం దేహి ఋణవ్యాధివివర్జితమ్  ।
సర్వరోగప్రశమనం  సర్వపాపప్రణాశనమ్  ॥౨౧॥
దేహిత్వమచలాం భక్తిం తవ పాదార్చనే రతిమ్ ।

కామక్రోధాదిరహితం  భుకిముతిం ప్రయచ్ఛ  మే ॥౨౨॥
ఈశ్వర ఉవాచ ।
స్తోత్రేణానేన  తుష్టోమి  నిత్యం శ్రద్ధా  సమాహితః ।
ధృవం తస్మై  మయా దత్తం వీతమత్రం  న సంశయః ॥౨౩॥
ఇదం యః పఠతే భక్తయా మల్లారిస్తోత్రముత్తమమ్   ।
న తస్య ఘోరపీడాశ్చ గ్రహపీడాశ్చ  దారుణః ॥౨౪॥
దుఃస్వప్నా న ప్రథచ్ఛన్తి  బాలానాం శాన్తికారకమ్ ।
సన్దేహో  నాత్ర కర్తవ్యో  మల్లారేర్వచనం  ధృవమ్ ॥౨౫॥
ఇతి స్కన్దపురాణే  అవన్తికాణ్డే మల్లారిస్తవరాజస్తోత్రం    సమ్పూర్ణమస్తు  ।
శ్రీరేణుకేఽర్పణమస్తు  ।
శ్రీరస్తు  ।

